
A memoria documental da cidade da Coruna converteu ao Teatro Rosalia Castro
nunha icona da liberdade, da resistencia a barbarie e a tirania. Velai esa fotogra-
fia da fachada posterior do teatro, fachada que fita ao porto -epicentro econémico
do abrollar urbano e lugar de desembarque, en boa medida, do ideario liberal-,
bombardeada polos golpistas o 20 de xullo de 1936, coas carteleiras metralladas e
despenduradas.

Unha cuestion de mala punteria, posto que o
teatro se encadraba nun conxunto arquitecténico
flanqueado por pequenos edificios da goberna-
cion civil. Un dano colateral, diriase hoxe, que
talvez agoche un fondo desprezo pola arte, un
escuro rancor cara a un espazo de cultura, ocio e
sociabilidade que acubillara durante a Il Repu-
blica (1931-1936), alén da actividade escénica e
cinematografica, unha manchea de iniciativas
culturais e politicas de colectivos socialistas,
libertarios e galeguistas, como a asemblea
nacionalista que redacta as bases do Estatuto

de Autonomia en 1931. Mais, en rigor, débese
sublinar que, como é propio dun sistema demo-
cratico, tamén esas dereitas que agora se suman
ao levantamento tinan empregado, ainda que en
menos ocasions, este escenario como pulpito.

p-2



Nos anos de guerra (1936-1939), s6 “Falange Espafola” podera organizar mitins no
Rosalia.

Poucos meses antes da sublevacion militar do veran de 1936, a publicacion acrata
barcelonesa La Revista Blanca recollia estas verbas da cenetista Federica Montseny
(1905-1994), a primeira muller que atinxira en Espafa unha carteira ministerial,
lembrando un acto recente de propaganda no teatro corunés, artellado pola anarco-
sindicalista e maioritaria Federaciéon Local Obreira da CNT:

Como recuerdo el aspecto imponente que ofrecia el teatro, cuando penetramos en el
escenario del Rosalia. Amplio, de elegantes proporciones, abarrotado de un publico
simpatico, atento, correcto, entusiasta. La Coruna supo aparecer ante mis ojos con
tales contornos de comprensidn, de fervor ideal, de curiosidad nobilisima, de pasion
por el estudio, de ansia por asimilar nuestras ideas, que muchas veces la recordaré
como arquetipo de multitudes ejemplares.

0 pasado deste teatro de cidadans, fillo alouminado da burguesia decimononica,
que abraiaba & culta e viaxeira militante anarquista, mergullanos na historia social
davila. O Rosalia Castro, até 1909 Teatro Principal, acolle ademais feitos clave da
historia de Galiza. En particular, o galeguismo e o teatro propio, importante ferra-
menta cultural daquel, merecerian un capitulo & parte neste escrito, pois entre as
slas bambolinas ferveron acontecementos e montaxes capitais no seu devir. Escena
a escena, acto a acto, coa forza da palabra, o noso templo de Talia interpreta unha
valente obra, a do teatro da liberdade. Que suba, logo, o pano!

0 teatro burgués da Coruna liberal (1838-1867)

Con anos de ensaios as costas, a funcion daba comezo en 1838. Como protagonista,
unha clase social en auxe, a burguesia da maior concentracidon urbana da Galiza
do momento. Esa burguesia coruiiesa de hexémonicas tendencias liberais que nos







retratou co pincel da erudicion Barreiro Fernandez -a burguesia que apoia o pro-
nunciamento de Porlier, facendo da cidade bastion do liberalismo estatal no Trienio
(1820-1823)-, dotase coa construcion, entre 1838 e 1840, do Novo Teatro ou Teatro
Principal dun moderno recinto escénico e lugar de ocio para mulleres e homes,
interclasista mais xerarquizado polos prezos dos abonos, onde, alén de representa-
cidns e eventos, ollar aos outros e deixarse ollar por eles, un escaparate da distinc-
tion social.

Xa nos primeiros anos do século, a vez que o desenvolvemento da actividade co-
mercial arredor do porto vai configurando, en desafio & aristocratica, e baluarte do
Antigo Rexime, Cidade Alta (Cidade Vella), o barrio de artesans e comerciantes da
Pescaria, nlcleo da Coruna do progreso, a vila amosaba unha certa ardentia nos
ambitos culturais, moi especialmente na 6pera e o teatro, instrumentos da secula-
rizacion dos costumes e do espallamento dos ideais da Revolucidn Francesa e dos
valores sociais que sostenen o estado liberal.

Malia barallaren outros emprazamentos, finalmente o Novo Teatro érguese da man
da Xunta Municipal de Beneficencia, dependente do Concello, no solar que ocupa a
desamortizada Igrexa de San Xurxo, mercado a Facenda Publica. Cando este, logo
de obter o permiso para a demolicion da ermida, cede o terreo situado na confluen-
cia das ruas Real e Rego de Auga & devandita institucion, o arquitecto municipal
José Maria Noya Vaamonde (1792-1868) traballaba xa no proxecto do teatro. Pero
con ddas imposicions que o limitaban. Dunha banda, un modelo a seguir, o teatro
construido en Vitoria no ano de 1820, obra de Silvestre Pérez. Da outra, o interese
de Beneficencia por facer dous pequenos edificios aos lados do teatro para usos
lddicos e festivos cos que obter maior rendemento econémico. Afirma Sanchez Gar-
cia -facho no estudo da arquitectura teatral galega, piar desta breve achega e autor
da Unica monografia sobre o Rosalia- que Noya imitou mais do que creou, tanto no
exterior como no interior do edificio (asi a sala en semicirculo), rematando ben cedo
o encargo oficial.

Coas obras ainda sen comezar, chegan os problemas de financiamento. O legado de
Isidro Pérez, as ventas de fincas e a subscricion de accions a particulares, dirixidas
a alta burguesia, amosanse insuficientes. Para garantir o levantamento do teatro,
decidese adiar a construcion dos anexos, esa idea de grupo arquitectonico co teatro
como berce dun gran espazo multifuncional burgués de sociabilidade. Desbétanse,
tamén por axustes economicos, alglns elementos decorativos e a finalizacién da
frontis principal.

Desde o proxecto até a sua realizacion, aténdese mais @ monumentalidade do teatro
que a sUa pegada nunha cidade en expansion, limitada polo mar e cunha eviden-

te falta de espazo, déficit que se traduce nunha alta densidade poboacional. Isto
explica a angostura das ruas laterais, a pouca distancia entre a fachada principal e
as vivendas ou a resolucion, anos despois, da fachada traseira como falsa portada
do conxunto arquitecténico. Houbo unha terceira esixencia, os soportais, elemen-

to construtivo propio dos teatros da época. A pesar das imposicions ou das febles
protestas vecifais pola ubicacion do Novo Teatro (criticas & profanacion do campo-
santo de San Xurxo, que agochaban intereses comerciais dos mercaderes das rdas
adxacentes), o teatro acabase con axustes de orzamento e algunha eiva no prazo de
dous anos.

0O dia de Nadal de 1840 principia a sua andaina cun baile de sociedade o tamén cha-
mado Coliseo de San Xurxo. Neste templo escénico, o papel como lugar central para
o ocio burgués e o trato dunhas persoas coas outras verase consolidado e amplia-
do polos usos socioculturais e festivos da sala (principalmente bailes, mais tamén
banquetes, homenaxes, veladas musicais e literarias ou actos militares e politicos)
que iremos vendo neste texto. Sobrepasa o Principal o seu posto como elemento
fundamental das estruturas teatrais para se converter, ao igual que outros teatros
decimonodnicos, en testemuna do acontecer social, cultural e politico local.

Testemuna no eido musical da descuberta e do éxito do prodixioso violinista Pablo
Sarasate (1844-1908), quen, con s6 sete anos, grazas ao talento amosado na sua
estrea no Principal o 13 de xaneiro de 1852, acada a proteccion de Juana de Vega,
que colaborara no pago dos seus estudos en Madrid e Paris. Testemuna tamén,
como salientou Diaz Pardeiro, entre 1840 e 1868, nestes primeiros anos do teatro,
da decadencia da realizacion dramatica en Espana, do devalo nos valores literarios
duns textos que, iso si, non esquecen a funcion social do teatro burgués, explicitada
no propio regulamento de orde interna dos teatros corufieses de 1842: “escuela del
buen gusto y de las buenas costumbres”.

E mais que testemuna, o Principal é afouto anfitrion dun acontecemento fulcral do
galeguismo. O 2 de xullo de 1861 celébranse no teatro os primeiros Xogos Florais
Galegos nunha velada conducida musicalmente polo compositor popular e futuro
alcalde Canuto Berea Rodriguez, quen, como director nos vindeiros anos da or-
questra do teatro, achegara aos espectadores dperas de Auber, Meyerbeer, Verdi,

Gounod ou Saint-Saéns. No plano da poesia, asistese naquela noitifa ao agromar
das letras na subxugada lingua galega. Os chamados precursores abrenlle camifno
ao Rexurdimento, un movemento literario vencellado co Rexionalismo politico, froito
pois deste primeiro momento de reivindicacion das nosas particularidades culturais
e idiomaticas, que conecemos co nome de Provincialismo. Nesta gala do veran de
1861, Francisco Aidn (1812-1878) recolle un accésit por un poema en galego, co
titulo “A Galicia”, que arrinca deste xeito: “Ay, esperta, adorada Galicia, / D’ese sono
en gq'estas debruzada”.

Volvendo & historia arquitectdnica do teatro nesta primeira etapa, digamos que,
pese as fachadas inconclusas e a non edificaciéon dos inmobeis menores, 0 mesmo
Pascual Madoz eloxiaba a decoracidon interior e a acUstica da sala, a Unica galega
que figura na clasificacion real de 1849 como de “segunda orde”, por debaixo sé das
mais sobranceiras (Liceo, Real...). En 1850, Noya proxecta o edificio da Rua Agar.
Concluidas as obras co anceio de aloxar as planificadas dependencias para o lecer,
o edificio € mercado pola Deputacion Provincial para o ocupar coas suas oficinas e
mais as do Gobernador Civil. Xa en 1858, aquela faise tamén co predio da rua Lu-
chana, onde, entre 1862-1865, agora baixo a tutela do arquitecto provincial, Faustino
Dominguez Dominguez (1817-1890), ponse fin ao ideado por Noya, levantando a
construcion que restaba no costado dereito (que se adicara tamén a despachos go-
bernativos) e acabando o corpo da fachada principal. Sanchez Garcia observou que
a portada final de Dominguez, semellante & dalgun edifico politico deste periodo,
amosa un afastamento da corrente neoclasicista, un eclecticismo academicista no
que o influxo clasico so se observa na aparicion de certos elementos nébeis.

O ultimo arquitecto que intervén no primeiro acto desta obra colectiva é o do muni-
cipio, Juan de Cidrraga (1836-1931), cando en 1866, coa asistencia do escendgrafo
valenciano Armenjul, muda a aparencia interna do teatro e redecora a sala coa
renovacion dos peitoris dos palcos, das pinturas do teito ou do telén. Mais ningun-

ha destas melloras sobreviviu até hoxe. O lume, coas condenas da Igrexa o maior
enemigo dos teatros no XIX, engole o recinto. Era a noite do 3 de xaneiro de 1867,
un ano antes da Gloriosa, a revolucion que abria o Sexenio Democratico pechado
coa caida da | Republica en 1874. As pervivencias dun imaxinario colectivo de Antigo
Rexime xorden agora para lembrar a xusta maldicion -que transloce a oposicion
eclesiastica a secularizacion alentada polo teatro- dun foro laico que se erguera
sobre un camposanto desamortizado. O Principal, xa o sabemos, vai revivir e ainda
resistird no futuro aos vendavais, as bombas, a tirania, & sempiterna crise do teatro




ou as crises economicas. Verémolo nos seguintes actos. O cadro primeiro remata.
Collamos folgos no ambigu, no primeiro andar. Voltamos decontado co renacemento
dun teatro que se ird volvendo pasenino un teatro de cidadans, isto é, de suxeitos da
soberania politica.

0 teatro de mdadans da Coruna republlcana (1868 1936]

Prégase desculpe o publico esta breve escena de teatro discursivo. Hai que rebaixar
a tensidon dramatica e xustificar o titulo e a cronoloxia deste extenso apartado que
semella contradicir o curso dos acontecementos politicos estatais, en concreto a
Restauracion Borbdnica do canovismo (1874-1923), a Ditadura de Primo de Rivera
(1923-1925]) ou o reinado de Alfonso XIII (1925-1931). Nun capitulo da sta Historia

de Galicia (2004), co titulo contundente de “A Corufa liberal e republicana”, Villares
sintetiza, no marco da Galiza contemporanea, a evolucion dese pouso liberal, que xa
comentamos, cara as ideas republicanas. Co substrato dos sectores radicais do libe-
ralismo progresista e dunha ardente e laica cultura obreira, a vila térnase un “illote
republicano” que se afortala, desde 1881 (ano do multitudinario “Banquete Demo-
cratico” no teatro), nas corporacions municipais, atinxindo ao pouco a maioria nelas
a través do local e independente Partido Republicano Auténomo. E, cdmpre engadilo,
entre os nomes destes politicos municipais achamos os dalguns dos arrendatarios,
xestores e benefactores do Principal. Un teatro, asi pois, de cidadans, que, con todo,
non pode fuxir do seu rol de subdito, e acollerad galas aristocraticas coa presenza de
Amadeo | (1872), Alfonso XII (1883]) e Alfonso XlII (1927) como xa fixera en 1858 con
Isabel Il, para ledicia dos sectores monarquicos da cidade.

0 incendio quentaba o debate verbo da falta de espazo, luz natural e ventilacion po-
las edificacions nas marxes do teatro. Cos cartos dos Seguros Mutuos e unha nova
subscricion de accidns (as mais delas para a municipalidade), en 1868 comezan as
obras de reconstrucion sobre un proxecto do fillo do arquitecto provincial, Faustino
p. 10



“FOT. VILLAR<N®
LA CORURA

Dominguez Coumes-Gay (1845-
1900), titulado o ano anterior, quen,
coa supervision de seu pai, finaliza
o0 encargo decontado. A inexpe-
riencia do protexido Coumes-Gay
vese contrapesada polo verdadeiro
protagonista da resurreccion do
Principal, o sobranceiro pintor e es-
cenografo de orixe italiana Eusebio
Luciniy Bidermann (1814-1881),
que introducira, non sen receos,
modificacions abondo nun proxecto
orixinal do que se adoita salientar o
cambio na planta da sala, da forma
en semicirculo orixinal & de ferra-
dura, caracteristica dos teatros
burgueses europeos. Si acomete
Coumes-Gay a restauracion da fa-
chada posterior derrubada en parte
polas lapas, tentando suavizar unha
eiva herdada do proxecto primixe-
nio de Noya: a conflitiva ubicacion
do teatro no conglomerado urbano
da Pescaria. Un teatro arrodeado,
asulagado por ruas estreitas na
sla fronte e nas bandas. Pero a
nova, ornada e tamén de linguaxe
ecléctica, fachada & Marifa, que



actla de falsa portada,
vén promover a renovacion
das vivendas burguesas
da zona, un proceso que
co recheo do peirao nos
sesenta, vainos legar

as galerias acristaladas
(1870-1884), a Cidade de
Cristal.

A decoracidén -obra unica-
mente pictdrica de Lucini-
da sala, ecléctica e neoba-
rroca, mantén ainda hoxe
as sUas caracteristicas e
principais elementos. A
do teito, punto de maior protagonismo, afanosa e complexa, bebe tematicamente da
iconografia mitoloxica grecolatina e dos grandes nomes das artes escénicas e mu-
sicais. Dos mais antigos conservados na peninsula, o teito repousa nunha composi-
cidon concéntrica. Arredor do nucleo, coa oculta arana de cristal, a un primeiro anel
con vitorias aladas entre grilandas en tons dourados, superpdnselle un segundo
circulo con recadros que van alternando pinturas das musas helenas Terpsicore, Eu-
terpe, Talia e Melpdmene con dramaturgos gregos como Séfocles e Euripides. Entre
unhas figuras e outras, representacions semellantes as da embocadura do escena-
rio: instrumentos musicais sobre vexetacion. No anel exterior pédense ler os nomes
en cartelas, e cos bustos dentro de medalldns, de senlleiros personaxes da musica,
a opera e o teatro, entre eles Mozart, Lope de Vega, Shakespeare ou a actriz espano-
la Matilde Diez, concesion da dominacidn masculina. Do mesmo xeito que na fronte
da sala, onde sobrancea o escudo da Corufa coas figuras do deus Hermes (comer-

cio) e unhas abellas (traballo), representacion simbélica dos valores burgueses por
antonomasia, esta seleccion denota, especialmente a aparicion do autor teatral
noruegués Henrik Ibsen (1828-1906), e deixando & marxe as engadegas posteriores,
ese vieiro progresista da cultura liberal burguesa da cidade, en eclosion durante o
Sexenio Revolucionario ou Democratico, teldn de fondo das pinturas de Lucini.

Mais non é teatro nin dpera co que volta a escena ao Principal. O 22 de febreiro de
1870 reabre -cun aforo de case 1200 butacas- novamente cun baile popular, nesta
ocasion de mascaras, un evento que xa se aprazara a causa dos desperfectos provo-
cados na cuberta por un temporal. O acto, coas obras ainda inacabadas, descobre &
cidadania a renovada distribucion interna do teatro. O pequeno vestibulo, os palcos
de platea e proscenio, o primeiro andar coa sala de descanso ou ambigt e os palcos
principais e de presidencia, os palcos segundos, €, xa no terceiro andar, os palcos
terceiros co paraiso e a galeria ao fondo, os recunchos das clases baixas. Das pos-
teriores intervencions e arranxos, compre resaltar a tempera instalacion por acordo




municipal da luz eléctrica no teatro, entre 1887 e 1890, tamén cables e ldmpadas no
escenario, aparellos que deixan atras as luces de candilejas, paradigma do atraso
técnico do teatro espanol. No eido artistico, sobresaen as achegas en restauracions
sucesivas dos pintores Luis Muriel (fillo), en 1902, e do recofiecido creador coruiés
Francisco Lloréns, que participa na das pinturas de Lucini da embocadura e do teito
(1906).

Na Coruna de entre séculos a asistencia ao teatro é, como no resto do Estado, unha
desculpa para o fomento das relacions persoais no ambito do ocio, unha forma de
sociabilidade escolleita e reservada que unifica ao grupo social. Un primeiro grupo
falanos dun publico selecto, cun nivel cultural medio-alto, abonado & opera e as
temporadas teatrais do Principal: os melémanos que nos primeiros anos do Cano-
vismo, segundo Carreira, apalman as zarzuelas de moda, os titulos mais populares,
os anteriores éxitos madrilefos, e algunha producién propia, na que foi unha época
de esplendor para este xénero (El barberillo de Lavapiés lévase a escena en 1875
baixo a batuta de Juan Garcia y Catald, quen recunca en 1878 cunha dpera de factura
autdctona, Rosalia). A partir de 1880 a dpera francesa e italiana recupera o seu lugar
no noso escenario ante a sta parente ibérica: en 1907 a compania de Ricardo Villa
abraia con distintas pezas coa soprano Maria Barrientos como diva (Aida, Bohe-
me...).

Existe outro publico, de menor estatus cultural e capital econémico, que gusta duns
espectaculos mais festivos, acode aos nimeros circenses (axina tamén no Rosalia)
ou de variedades e sera o beneficiario da socializacidn e do abaratamento do ocio
froito da aparicion do cinema, na Corufa comandada polo empresario Lino Peréz,
fronte & oposicion das elites e das autoridades municipais. O cinema fai, pois, esfu-
racar as barreiras entre publicos e os seus correlativos espazos. Coa experiencia de
anteriores proxeccions, ensaios que se coroan coa chegada da cabina fixa en 1910,
desde a década dos vinte, o noso teatro, coa avantaxe de se atopar no centro urbano,




vai ser unha das salas cinematograficas principais da vila. No veran de 1930, lembra
JL Castro de Paz, pasase no Rosalia o filme francés Troika, o primeiro sonoro, con
musica e cancions, que se estrea, con moita expectacion, na vila.

O teatro social do movemento obreiro coruiés, un teatro pedagoxico de combate,
brinca tamén aos escenarios propios do teatro comercial, como acontece na estrea
en 1903 no Principal de Mayo 1907-1903 ou Motin de los consumos, drama do autor
local Agustin Delgado, sobre a folga ou motin de subsistencia de maio de 1901 na
Coruna. Ou coas veladas organizadas pola asociacion obreira de tendencia libertaria
Centro de Estudos Sociais Germinal (1902-1936), protagonista dunha grande activi-
dade dramatica, que, como rexistran Pereira e Romero nunha precisa monografia,

artella varios actos no teatro ao longo da sua traxectoria, por suposto, tamén nos
anos da Il Republica.

0 23 de outubro de 1882, tras o seu paso por distintas sociedades recreativas da vila,
represéntase no Principal A fonte do xuramento, de Francisco Maria de la Iglesia,
drama rural en verso, o primeiro texto feito espectaculo en lingua galega do que
temos noticia. No teatro herculino comeza a andar a dramaturxia galega, esencial
na longa travesia da dignificacion e a normalizacion da nosa cultura, sen rematar
aqui o papel do mesmo na creacion dun sistema teatral galego, unha relaciéon que
chega & actualidade. Circunscrito case sempre en actos folcldricos musicais, e fora
de abono, o que revela reticiencias e prexuizos, como debateron Tato e Vieites, neste

p. 16



teatro corufiés montanse textos da ndmina teatral da “Escola Rexional Galega de
Declamacion”, que se estrea o 18 de xaneiro de 1903 con Filla! de Galo Salinas e
pecha ao seguinte ano a sUa curta aventura coas postas en escena de A ponte, Minia
e Mareiras de Manuel Lugris Freire. Logo vira o revoltado Alfredo Nan de Allariz

cos Recordos dun vello gaiteiro, en 1908 e 1909, ao que lle seguira a dramaturxia na-
cionalista das Irmandades da Fala e a Xeracidon Nos. S6 na longa posguerra, o teatro
galego deberd exiliarse do Rosalia.

Por aquelas datas do noso alborexar teatral, a reivindicacion identitaria galega fai
tamén renxer as tdboas do Principal con ateigados actos de tributo aos poetas do
Rexurdimento, dende a velada literaria en memoria de Rosalia de Castro no ano do
seu pasamento (1885), autora do poemario inaugural Cantares Gallegos (1863), até o
acto solemne de homenaxe a Curros Enriquez en 1904, quen embarcaba cara & Cuba
(como vinan facendo moitas das compafias teatrais que actuaban no teatro da nosa
cidade portuaria de paso cara a América ou xa de volta), onde morre con cincuenta

e seis anos en 1908. Un ano mais tarde, o Concello rebautiza ao teatro como Rosalia
Castro para que este “nombre inmortal”tefia a “publica exteriorizacién que merecen
sus libros”.

A gran familia laica e republicana que asiste a estes actos, na que se inclie o rexio-
nalismo progresista corunés, encabezado polo viuvo de Rosalia, o historiador Ma-
nuel Murguia, é a mesma que consegue, desouvindo as diatribas da xerarquia ecle-
siastica e coa cidade en estado de sitio por mor dunha folga

a que xa se aludiu, que se estree no Principal 0 22 de abril de

1901, e dentro do abono, Electra de Pérez Galdds, peza de in-

tencion social, que, como en moitas vilas de Espana, motiva-

ra, rematada a funcion, pequenas manifestacions de talante

republicano e democratico. Vivas 4 liberdade e canticos do



Himno de Riego percorren aquela noite as ruas achegadas ao teatro corufés.

Estes “republicanos sen republica” da Restauracion gozaron por moito mais tem-
po do teatro os seus herdeiros de 1931. Uns espontaneos actores, xa ficou dito no
limiar, vanse sair do texto, improvisando unha cruenta escena bélica que pon fin &
efervescencia cultural e politica no Rosalia Castro dos anos da Il Republica. O noso
teatro de cidadans deixa de ser pola forza o teatro da liberdade, o voceiro desa cida-
dania que se manifestaba no cultural e no politico. Dous &mbitos nos que A Coruna,
co protagonismo do Rosalia, consolidara un publico activo e progresista. O publico
da conferencia da Federico Garcia Lorca, “Arquitectura del cante jondo”, en 1932.

O do cinema soviético de vangarda. O da Sétima de Beethoven da man do musico
local Alberto Garaizabal nun concerto solidario coa FLO da CNT en 1934. O do acto
en auxilio da familia do companeiro morto nos disturbios da folga do ano anterior,
Francisco Llerena, en 1935. O do mitin de Castelao na campana do Estatuto no veran
do 36. 0 do teatro galego. Un publico que ficara anestesiado durante catro décadas.

Do Rosalia metrallado ao teatro publico da Coruna democratica
(de 1936 aos nosos dias)

Hai quen dubida, malia as noticias de prensa da época, da asistencia real do ditador
Francisco Franco, cando vifa de veraneo a cidade, as galas coas que era agasalla-
do polo poder local no Rosalia (di Fernandez Santander que os mesmos artilleiros
contribuiron cunha colecta no amafio dos danos das bombas), durante o primei-

ro franquismo lugar de celebracion de diferentes eventos militares e patrioticos.
Contase que o Generalisimo, supervivente de varios atentados, evitaba, inquedanzas
culturais & parte, teatros e salas de cinema por temor a unha accién magnicida da
esquilmada oposicidn ao réxime.

0 longo e profundo adormecemento cultural e artistico consecuencia da represion
social e politica franquista parece ferir mortalmente a arte dramatica en favor do
que moitos consideraron, xunto ao futbol, o gran lenitivo da posguerra, o cinema,
unha industria que baixo a atenta, &s veces torpe, mirada da censura, vive entre 1940
e 1960 o seu apoxeo no Estado. A pesar da paulatina inauguracion de novos cines,

o historico Rosalia ten nestes anos en cartel os filmes con mais éxito da época e
ciméntase como unha das principais salas da vila grazas en parte ao seu céntrico
emprazamento. Resiste, con todo, en especial no veran coas xiras por “provincias”
das companias teatrais de renome, unha ancorada, e diezmada pola guerra, a repre-
sion e o exilio, escena comercial -en castelan, xaora- de corte tradicional, susten-
tada polos xéneros da comedia burguesa e a revista popular, que, cando menos, ha
manter en uso as tremoias até que nos setenta, como demostra a programacion do
teatro no tardofranquismo e a Transicidn, a liberdade pete de novo nas portas do



Rosalia Castro con montaxes profesionais vencelladas ao fendmeno do teatro inde-
pendente, eficaz artefacto antifranquista, propostas que cohabitan coas producions
mais comerciais.

Pervive ainda na memoria colectiva a lembranza dos bailes da Asociacion de Pren-
sa, un timido alento na vida cotid daquela sociedade enfaixada polo control dos
costumes imposto pola férrea moral do nacionalcatolicismo. Uns actos festivos que
aproveitan os mecanismos de elevacion de platea e descenso do escenario instala-
dos en 1930, evolucion dos entarimados artesanais do Principal, maquinaria da que,
ao permitir aumentar o aforo da sala, se beneficiara tamén a comentada primacia do
audiovisual.

A carén do mantemento até os setenta dos tradicionais bailes populares do antigo
teatro (os cinguidos e marxinalizados entroidos da ditadura non poderan revivir
aqueles multitudinarios bailes de candelaria e comadres de comezos de século), a
danza e a musica clasicas e tradicionais, menos incomodas que a literatura drama-
tica para os censores, suponen, neste contexto dunha vixiada cultura oficial, unha
larpeirada para os tempos da fame e do estraperlo, nunha andaina que chega e se
mantén na democracia cos festivais folcloricos de Cantigas da Terra (presentada no
mesmo Rosalia en 1917 e institucionalizada polo derradeiro alcalde republicano, o
fusilado Sudrez Ferrin, en 1934), coas actuacidons doutras lendarias bandas corais
como El Eco, cos concertos da Banda Municipal ou co Ballet Galego Rey de Viana
(1949]). No tocante & musica culta, a historia lembra a interpretacion en 1957 pola
Sinfonica Municipal, composta por musicos locais, do Requiem de Mozart, e, no eido
da cancidn lirica, o concerto de Montserrat Caballé e o pianista Pedro Vallribera,
organizado pola Sociedade Filarménica (1903) en 1963.

Os estragos da arquitectura do desarrollismo econdmico dos 60, terribeis para o
patrimonio urbano da Corufa, deixan tamén a sta pegada no Rosalia. 0 mesmo ano
do concerto da célebre soprano, aos erros cometidos nas urxentes obras estruturais

impostas en 1952 4 empresa arrendataria do teatro (por exemplo nas pinturas do
teito) engadeselle o pouco elegante revestimento das paredes porticadas da entrada
principal con desaxeitadas plaquetas de gres que escurecen uns soportais alumea-
dos polo novo cartaz eléctrico do despacho de billetes. Un despacho que nos seguin-
tes anos se atopara colapsado decote por un publico xuvenil -Love Story, Superman
e Superman 2, aturan un mes en cartel no Rosalia, en 1971, 1979 e 1981, respec-
tivamente- enmeigado polas producidns da poderosa industria norteamenricana,
industria que nos oitenta se vai beneficiar a través das boas recaudacions do Rosalia
do altisimo ritmo de medre poboacional da Coruna na década anterior, o periodo de
maior incremento da nosa historia, o alicerce da actual cidade de servizos.

En 1973, o azar quere vingar o bombardeo do teatro no 36. El atentado, filme es-
querdista do galo Yves Boisset, publicitase para o 20 de decembro deste ano, dia no
que unha bomba asasina ao presidente do goberno Carrero Blanco e ao seu chofer,
principiando, ao parecer de moitos historiadores, a transicidon cara @ democracia. A
pelicula pasase o dia 21, ao cabo sen os esperados dias de loito. O Rosalia albisca

a fin deste entreacto engaiolado co ditador como omnipotente autor, director e pro-
tagonista. A morte de Franco no leito dous anos despois, s6 adiara duas xornadas a
estrea de Esencia de muller, con Vittorio Gassman, semanas en cartel.

Nos convulsos tempos de fervor cultural e politico da Transicion (o primeiro mitin
rexistrado no teatro é de Esquerda Galega, no 81), o Rosalia participa da renovacion
dramaturxica desta etapa de recuperacion das liberdades. Porén a continua presen-
za de comedias populares até finais dos oitenta con companias lideradas por comi-
cos como Arturo Fernandez, Tony Leblanc, Lina Morgan, Andrés Pajares ou Pepe
Rubio, que irdn tirando proveito do aperturismo no terreo da sexualidade, o teatro
recibe propostas fundacionais dun teatro en casteldn que fusiona o mellor da escena
independente coa praxe comercial progresista. En 1976, A Corufa ten durante seis
dias no Rosalia unha montaxe paradigmatica do cambio, ;Por qué corres, Ulises?,

o espectaculo sobre o texto de Antonio Gala no que Victoria Vera amosaba un peito,
cousa mellor tolerada polo momento que a protesta sociopolitica. Ese mesmo veran,
o Rosalia estrea outra significativa posta en escena da transicion, a do texto de Lorca
La casa de Bernarda Alba polo director Angel Facio, un paso mitico na recuperacion
do teatro lorquiano, que estd mais tempo na cidade, evidenciando a volta daquel
aleuto publico dos anos trinta, que a reaccionaria Cara al sol con la chaqueta nueva
de Antonio D. Olano, representada no Rosalia en 1978. Xa en 1980, vén ao teatro

a recén creada “Compania Espafola de Teatro Clasico”. Son os inicios dun teatro
publico estatal paralelo aos do noso teatro institucional, un proceso que permitira
ao chamado Novo Teatro Galego, conformado & marxe das salas tradicionais, pisar
forte no escenario do Rosalia dende 1984 coa constitucion do Centro Dramatico Ga-
lego. Descllpese agora a lembranza do teatro cheo con Caderno de Bitdcora (1985)
de Francisco Taxes, unha das primeiras apostas do teatro oficial. Unha acollida que
poderiamos contrastar coa indiferenza que amosan os espectadores locais cara a

grandes éxitos, como, conforme o dito en El Ideal no 1987 por Xosé Diaz Roldan,
entén representante do Rosalia, a xa candnica Bajarse al moro (1985) de Alonso de
Santos.

Promovida e financiada nos anos noventa polo Concello tras relevar no temén do
Rosalia @ Empresa Pereira, arrendataria desde 1929, a lodbel intervencion global de
rehabilitacion e restauracion, guiada polo arquitecto Manuel Gallego Jorreto, revive
0 aspecto maxestoso do Teatro Principal, incidindo, mais ala do saneamento estru-
tural e das multiples melloras técnicas, na recuperacion das pinturas, da decoracion
ou dos emblematicos palcos de platea retirados en 1930. Desde a sUa reapertura

0 22 de abril de 1995, o Rosalia, baixo a xestion do IMCE e arroupado agora polos
tesouros da vecina Biblioteca Provincial, ofrece polo xeral unha exclusiva e regular
actividade escénica. Integrado nas redes oficiais de teatros da Xunta e do Ministerio
de Cultura, ademais de danza, musica ou das obras de mais sona da dramaturxia
galega actual e non poucas das representacions relevantes de companias doutros




puntos da peninsula, o noso teatro, leal coas slas raigames, é empregado a mitdo
como marco solemne de variadas iniciativas socioculturais.

O final desta obra, de man comdn e multidisciplinaria, do noso teatro da liberdade
fica felizmente aberto, como o dalguns dos clasicos da literatura dramatica. Aberto
mais & espera de que un actor social, a cidadania, sexa quen de atinxir unha progra-
macidon de espectaculos plural e de calidade, mantendo sempre ao Rosalia Castro

a salvo da choiva, do vento, do lume, da opresidn ou da araneira das privatizacidns.
0 menos que debemos facer en homenaxe a un teatro que propiciou a creacion dun
corpo civico culto e con capacidade critica, aquelas “multitudes exemplares” que
gababa Federica Montseny.

Xurxo Taxes

®

it

==/




®
{ e
S
S ¢
3
o2
[}
T
[ 3!
=3
j =
83
c
o
(&)

FOTOS DO ARQUIVO MUNICIPAL

L10¢-01GL"0 1ebaT 0)isodsq  £-96-009G6-78-8L6 -NESI wos uoid5eowosd MMM



